
 

   S A O P Š T E NJ E   Z A   J A V N O S T 
 

                        Presuda od 7 godina i 6 mjeseci zatvora zbog  

                            teških krivičnih djela protiv bezbjednosti javnog              

                      saobraćaja  na tzv. „Malezijskom putu“ 
    

 

(Brčko, 19. oktobar 2026. godine) 

 
  Osnovni sud Brčko distrikta BiH danas je nepravosnažno osudio Mariju Božić (39)* iz 

Lopara na jedinstvenu kaznu zatvora u trajanju od sedam (7) godina i šest (šest) mjeseci 

zatvora zbog izvršenja teških krivičnih djela protiv bezbjednosti javnog saobraćaja usljed 

kojih se dogodila teška saobraćajna nezgoda na regionalnom putu R-460 tzv. „Malezijski put“ 

u kojoj su smrtno stradala četiri lica. 

 

  Podsjetimo, u ranim jutarnjim satima dana 03. decembra 2024. godine na tzv. 

„Malezijskom putu“ u Brčkom dogodila se teška saobraćajna nezgoda sa tragičnim 

posljedicama u kojoj su život izgubila četiri lica Kata Geljić, Stjepan Geljić, Ivo Geljić i Tomo 

Matanović svi iz Brčko distrikta BiH. 

 

 U odnosu na objavljenu presudu, Tužilaštvo Brčko distrikta BiH je u prvostepenom 

krivičnom postupku uspjelo dokazati da je Marija Božić predmetnog dana izvršila u sticaju 

kvalifikovane oblike krivičnog djela “Teška krivična djela protiv bezbjednosti javnog 

saobraćaja“, zbog čega je pred Osnovnim sudom Brčko distrikta BiH osuđena na jedinstvenu 

kaznu zatvora u trajanju od sedam (7) godina i šest (6) mjeseci zatvora. Pored navedene 

kazne zatvora,  Osnovni sud Brčko distrikta BiH je Mariji Božić izrekao i mjeru sigurnosti 

zabrane upravljanja motornim vozilom u trajanju od dvije (2) godine od dana pravosnažnosti 

presude, a u koje vrijeme se ne uračunava vrijeme provedeno na izdržavanju zatvorske 

kazne.  
 

Nakon prijema pisanog prepisa presude, Tužilaštvo Brčko distrikta BiH bit će u prilici 

izdati opširnije pisano saopštenje za javnost. 

